
2017 թվականի առաջին կիսամյակի ընթացքում Հայաստանի Հանրապետության կառավարությանն առընթեր պետական գույքի կառավարման վարչությունը (այսուհետ` Վարչություն) շարունակել է իրականացնել պետական գույքի կառավարման, այդ թվում մասնավորեցման և պետական մասնակցությամբ ընկերությունների գործունեության կարգավորման ու լուծարման բնագավառներում Հայաստանի Հանրապետության կառավարության որդեգրած քաղաքականությունը՝ առաջնորդվելով <<Պետական գույքի կառավարման մասին>>, <<Պետական գույքի մասնավորեցման (սեփականաշնորհման) մասին>>, Հայաստանի Հանրապետության օրենքներով, պետական գույքի մասնավորեցման ծրագրերի մասին Հայաստանի Հանրապետության օրենքներով, Հայաստանի Հանրապետության կառավարության 2017 թվականի հունվարի 12-ի որոշման հաստատված <<Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին>> N 122-Ն, Հայաստանի Հանրապետության քաղաքացիական օրենսգրքով, Հայաստանի Հանրապետության այլ օրենքներով և իրավական ակտերով: 
I.Պետական գույքի կառավարումը
Պետական մասնակցությամբ առևտրային կազմակերպությունների կառավարումը
2017 թվականի առաջին կիսամյակի՝ հուլիսի 1-ի դրությամբ (այսուհետ՝ հաշվետու ժամանակահատված) Վարչության ենթակայությանն առկա է 25 ընկերություն, որից 14-ը՝ 100% պետական մասնակցությամբ, 4-ը՝ 100%-ից պակաս 50%-ից ավելի, իսկ 7-ը՝ 50%-ից պակաս պետական բաժնեմասով: 
Հաշվետու ժամանակահատվածում ընկերություններում իրականցվել են հետևյալ աշխատանքները`
- 1 ընկերությունում իրականացվել է կանոնադրության փոփոխություն,

- 1 ընկերության գույքի կազմից առանձնացվող անշարժ գույքի չափագրման աշխատանքները,

- կազմակերպվել են 1 ընկերության գույքի գնահատման աշխատանքները,

- հրավիրվել են տնօրենների խորհրդի 2 նիստ, անցկացվել են 20 տարեկան և արտահերթ ժողովներ,

-1 ընկերության անշարժ գույքի սեփականության (օգտագործման) իրավունքի գրանցման վկայականում իրականացվել է անճշտությունների ուղղում:

ՀՀ կառավարության 2004 թվականի նոյեմբերի 18-ի N 1844-Ն որոշման համաձայն 2016թ-ի տարեկան արդյունքների հիման վրա իրականացվել է պետական կառավարման մարմինների ենթակայության՝ 207 առևտրային կազմակերպություններից 189-ի համար ֆինանսատնտեսական վերլուծություն: Վերլուծությունների արդյունքում կազմված ամփոփ տեղեկանքները սահմանված կարգով ներկայացվել են ՀՀ վարչապետին և ՀՀ ֆինանսների նախարարություն:  

Վերլուծության արդյունքում ՀՀ կառավարության 2015թ. դեկտեմբերի 24-ի N 1517-Ն որոշման համաձայն այն առևտրային կազմակերպություններին, որոնց զուտ ակտիվները (սեփական կապի​տալը) հաշվետու տարում բացասական մեծություններ են կամ կուտակած վնասները հաշվետու տարում՝ դրան նախորդող տարվա համեմատությամբ կազմում է 50%-ից ավել, գրություններ են ներկայացվել պետական կառավարման մարմիններին՝ դրանց հետագա գործունեության վերաբերյալ հստակ առաջարկություններ, ինչպես նաև շահույթով աշխատելու պարագայում նախորդ տարվա համեմատ կուտակված վնասի կրկնակի աճի վերաբերյալ պարզաբանումներ ներկայացնելու համար: Պետական կառավարման մարմինների կողմից տրամադրված առաջարկներն ու պարզաբանումներն գտնվում են ամփոփման փուլում:

ՀՀ վարչապետի տարբեր հանձնարարարկաններով` 

- գրություններ են ներկայացվել ՀՀ պետական կառավարման մարմիններին իրենց ենթակայության պետական մասնակցությամբ առևտրային կազմակերպությունների գործարար ծրագրերի տրամադրման համար: Ստացված ծրագրերն ուսումնասիրվել են,  2013թ-ի 2014թ-ի, 2015թ-ի տարեկան տվյալների հիման վրա իրականացված պետական մասնակցությամբ առևտրային կազմակերպությունների ֆինանսատնտեսական վիճակի դիտարկումների և վերլուծության ամփոփ տեղեկանքը (հիմք ընդունելով ընկերությունների կողմից ձևավորած շահույթը (վնասը), կուտակված վնասի չափը, զուտ ակտիվների մեծությունը, վճարված շահութաբաժինների չափի մասին տեղեկատվությունը) ներկայացվել է ՀՀ վարչապետի քննարկմանը, 

- իրականացվել են պետական կառավարման մարմինների կողմից տրամադրած՝ իրենց ենթակայության առևտրային կազմակերպությունների շահութաբաժինների ավելացման ուղղությամբ առաջարկների, տնօրենների գնահատման չափորոշիչների ուսումնասիրությունների ամփոփման աշխատանքները: 
ՀՀ կառավարության 22.01.2015թ. N 118-Ն որոշման համաձայն՝ հաշվետու ժամանակահատվածում ամփոփվել է Հայաստանի Հանրապետության մարզպետների կողմից իրականացված աշխատանքների գնահատման արդյունքների մասին տեղեկանքը: 
 Կազմակերպությունների լուծարման գործընթացը 

2017 թվականի առաջին կիսամյակի ընթացքում ՀՀ կառավարության կողմից ընդունվել է 17 կազմակերպության լուծարման մասին որոշում: ՀՀ կառավարությանն առընթեր պետական գույքի կառավարման վարչության պետի հրամանով ստեղծվել են 21 կազմակերպության լուծարման հանձնաժողովներ: 

Հաշվետու ժամանակաշրջանում 14 կազմակերպության լուծարման գործընթացն ավարտվել է: 01.07.2017թ.-ի դրությամբ լուծարման գործընթացում է գտնվում 30 կազմակերպություն: 
Հաշվետու ժամանակահատվածում լուծարվող կազմակերպություններում մարվել է շուրջ 123452.0 հազար դրամ կրեդիտորական պարտք, որից՝ ՀՀ պետական բյուջե` 25204.0 հազար դրամ, համայնքային բյուջե՝ 341.0 հազար դրամ,աշխատավարձի գծով` 78039.0 հազար դրամ և այլ կրեդիտորական պարտք` 19868.0  հազար դրամ:

Լուծարումից հետո մնացած դրամական միջոցներից 55180.0 հազար դրամը փոխանցվել է ՀՀ պետական բյուջեի N 900005029039 <<Լուծարվող պետական փակ բաժնետիրական ընկերությունների հաշվարկային հաշիվներում մնացած դրամական միջոցների հավաքագրում>> եկամտային հաշվին, 13197.0 հազար դրամը՝ ՀՀ կառավարության 02.09.16թ. N 899-Ն որոշման համաձայն՝ որպես կամավոր գույքային ներդրում, փոխանցվել է <<Նորք>> սոցիալական ծառայությունների տեխնոլոգիական և իրազեկման կենտրոն» հիմնադրամին: ՀՀ կառավարության 14.12.1999թ. N 752 որոշման համաձայն 2689.0 հազար դրամ դեբիտորական պարտքերի ստացման իրավունք վերապահվել է ՀՀ ֆինանսների նախարարությանը: 

ՀՀ կառավարության 29.04.2010թ. N 474-Ն որոշման համաձայն պետական կառավարման մարմինները ներկայացրել են իրենց կողմից լուծարվող կազմակերպությունների մասին տվյալներ, համաձայն որոնց լուծարման գործընթացում են գտնվում 4 առևտրային և 2 պետական ոչ առևտրային կազմակեպություն: Ամփոփվել են ներկայացված տվյալները և վերլուծվել են լուծարման գործընթացում առկա խնդիրները, անհրաժեշտության դեպքում տրամադրվել է նաև խորհրդատվություն: Ամփոփ հաշվետվությունը ներկայացվել է ՀՀ կառավարության աշխատակազմ: 

Հաշվետու ժամանակահատվածում լուծարվող կազմակերպություններից 1 պետական ոչ առևտրային կազմակեպության լուծարման գործընթացը ավարտվել է, իսկ 1 ընկերություն ճանաչվել է սնանկ:  
ՀՀ պետական կառավարման մարմինների կողմից տրամադրած տեղեկատվության համաձայն հաշվառվել է թվով 13 գործունեություն չծավալող պետական մասնակցությամբ առևտրային կազմակերպություն, որոնցից՝ ՀՀ առողջապահության նախարարություն` 1, ՀՀ արտակարգ իրավիճակների նախարարություն` 1, ՀՀ կրթության և գիտության նախարարություն` 1, ՀՀ ԿԱ պետական գույքի կառավարման վարչություն` 9, ՀՀ Արագածոտնի մարզպետարան` 1:

Նշված 13-ից միայն 1 կազմակերպության՝ ՀՀ կրթության և գիտության նախարարության <<Նոր-Նորքի ուսանողական ավան>> ՓԲԸ-ի համար է ներկայացվել լուծարման առաջարկ: 
ՀՀ Արագածոտնի մարզպետարանը տեղեկացրել է, որ <<Կանթեղ>> շաբաթաթերթ ՓԲԸ-ն 2017թ-ի դրությամբ բարելավել է իր ֆինանսատնտեսական ցուցանիշները և արդյունքում աշխատում է շահույթով: 

Մնացած 11-ը` կամ ընդգրկված են մասնավորեցման ցանկերում, կամ պետական կառավարման մարմինների կողմից առաջարկ է ներկայացվել մասնավորեցման ցանկերում ընդգրկելու մասին: 
Պետական գույքի հաշվառման գրանցամատյանի վարումը 

2017 թվականի առաջին կիսամյակի ընթացքում պետական գույքի հաշվառման բազայում վերահաշվառվել է 11398 միավոր գույք, որից՝ պետական սեփականություն հանդիսացող 2747 միավոր անշարժ գույք, պետական սեփականություն հանդիսացող 6233 միավոր մտավոր սեփականության օբյեկտ, պետական սեփականություն հանդիսացող 1153 տրանսպորտային միջոց, կանոնադրական կապիտալում պետական բաժնեմաս ունեցող իրավաբանական անձանց գույքի կազմում ընդգրկված 1265 միավոր անշարժ գույք:
Հաշվետու ժամանակահատվածում հաշվառվել է 90 իրավաբանական անձանց կանոնադրական կապիտալում պետական բաժնեմասը (ընդհանուր պետական մասնակցության չափը՝ 103484863.1 հազ.դրամ): 

Պետական անշարժ ու շարժական գույքի տնօրինումը և օգտագործումը 

2017 թվականի առաջին կիսամյակի ընթացքում Վարչության կողմից մշակվել և շրջանառության մեջ են դրվել պետական գույքի տնօրինման վերաբերյալ ՀՀ կառավարության 35 որոշման նախագիծ, որից 24-ը ընդունվել է ՀՀ կառավարության կողմից, 7-ը ներկայացվել է ՀՀ կառավարության քննարկմանը, 3-ը գտնվում է շրջանառության մեջ, 1-ը հանվել է շրջանառությունից: Ընդունված որոշումների համաձայն 3 կազմակերպություն ստանձնել է ընդամենը 277 594.7 հազ. դրամի պարտավորություն, իսկ շրջանառության մեջ գտնվող որոշման նախագծերի համաձայն 3 կազմակերպություն ստանձնել է ընդամենը՝ 950 000.0 հազ. դրամի պարտավորություններ: Շրջանառության մեջ գտնվող <<Գույքի փոխանակության թույլտվություն տալու և գույք ամրացնելու մասին>> ՀՀ կառավարության որոշմաբ նախատեսվում  է  իրականացնել  առնվազն 50 000.0 հազ. դրամի ներդրումային պարտավորություն:
Պետական ոչ առևտրային կազմակերպություններին ամրացված գույքի աճուրդով վարձակալության տրամադրման նպատակով Վարչություն է ներկայացվել 84 հայտ, որի հիման վրա կազմակերպված աճուրդներից 61-ը՝ կայացել է, 11-ն՝ ընթացքում է, 1 հայտ մերժվել է, 3 աճուրդ չի կայացել իսկ 8-ը՝ գտնվում է Վարչությունում: Պետական ոչ առևտրային կազմակերպություններին ամրացված գույքի աճուրդով վարձակալության տրամադրման նպատակով հաշվետու ժամանակահատվածում կայացած աճուրդների արդյունքում ՊՈԱԿ-ների բյուջե տարեկան կմուտքագրվի 87467.0 հազ. դրամ: 
Հաշվետու ժամանակահատվածում 112 միավոր անշարժ գույքի նկատմամբ իրականացվել է պետության սեփականության իրավունքի պետական գրանցում՝ այդ թվում ուղղվել է 38 միավոր անշարժ գույքի իրավունքի պետական գրանցման վկայական: 

Հաշվետու ժամանակահատվածում <<Գույքի նկատմամբ իրավունքների պետական գրանցման մասին>> ՀՀ օրենքով պահանջվող  շենք-շինությունների հատակագծերի կազմման նպատակով Վարչությունը լիցենզավորված կազմակերպությանը պատվիրել և իրականացրել է 63765.29 քառ. մետր մակերեսով    շենք-շինությունների  և  36.50345  հա հողամասի չափագրում:

2017 թվականի առաջին կիսամյակի ընթացքում Վարչությունում ստեղծված գույքի հանձնման-ընդունման հանձնաժողովի կողմից Վարչության հաշվեկշիռ է ընդունվել 283 միավոր անշարժ գույք, որից՝

-համաձայն ՀՀ կառավարության 26.01.2006թ. N 346-Ն որոշման Վարչության հաշվեկշիռ ընդունված հանրակրթական դպրոցների և այլ ՊՈԱԿ-ների անշարժ գույքի ընդհանուր թիվը կազմել է 183 անշարժ գույք, որից 9-ը՝ հանդիսանում է ՀՀ կրթության և գիտության նախարարության, 15-ը` ՀՀ մարզպետարանների, 159-ը` այլ ՊՈԱԿ-ների: 

-լուծարումից մնացած՝ 39,

-այլ տիպի` 61 անշարժ գույք, որից 2-ը՝ հող, 

2017 թվականի առաջին կիսամյակի ընթացքում Վարչության հաշվեկշիռ է ընդունվել 14 տրանսպորտային միջոց, 11 այլ շարժական գույք:

Հաշվետու ժամանակահատվածում Վարչության հաշվեկշռից (հաշվառումից) հանվել է 23 անշարժ գույք, 21 բնակարան:
II. ՊԵՏԱԿԱՆ ԳՈՒՅՔԻ ՄԱՍՆԱՎՈՐԵՑՈՒՄԸ ԵՎ ՕՏԱՐՈՒՄԸ
2017 թվականի առաջին կիսամյակի ընթացքում ՀՀ կառավարության կողմից ընդունվել է մասնավորեցման մասին ՀՀ կառավարության 3 որոշման նախագիծ:
2017 թվականի առաջին կիսամյակի ընթացքում Վարչության կողմից նախապատրաստվել և շրջանառության մեջ է դրվել պետական անշարժ գույքի օտարման մասին ՀՀ կառավարության որոշման 8 նախագիծ, որից 4-ը ընդունվել է ՀՀ կառավարության կողմից, 2-ը գտնվում է շրջանառության մեջ, 2-ը ներկայացվել է ՀՀ կառավարության քննարկմանը: Նշված նախագծերով օտարման է ներկայացվել 39 անվանում անշարժ գույք. ըստ օտարման ձևերի՝ 3-ը ուղղակի վաճառքի ձևով 27-ը՝ մրցույթով, 9-ը՝ աճուրդով: 2016-2017 թվականներին ընդունված 5 ՀՀ կառավարության որոշուման համաձայն օտարման է ներկայացվել 57 անվանում անշարժ գույք, որից 26-ն օտարվել է (25-ը մրցույթով, 1-ն ուղղակի վաճառքի ձևով): Նշված 26 անվանում անշարժ գույքի վաճառքի գինը կազմել է 246 917.0 հազ. դրամ, ներառյալ գույքի համար հատկացված կադաստրային արժեքները՝ 170 845.8 հազ. դրամ: Վաճառքի արդյունքում անշարժ գույքի նկատմամբ գնորդների կողմից ստանձնած պարտավորությունների գումարը կազմում է   563 855.0 հազ. դրամ և 1000 դոլարին համարժեք ՀՀ դրամ:
Պետական գույքի օտարման նպատակով կազմակերպված և չկայացած 22 անվանում անշարժ գույքի համար կրկին հայտարարվել է մրցույթ: Նշված 22 անվանում գույքի վաճառքի նվազագույն գինը կազմում է 335 832.3 հազ. դրամ, ներառյալ գույքի համար հատկացված համապատասխան հողամասերի կադաստրային արժեքները՝ 192 090.1 հազ. դրամ:
Մշակվել և շրջանառության մեջ է դրվել ևս 11 անվանում անշարժ գույքի օտարման մասին ՀՀ կառավարության որոշման 4 նախագիծ. ըստ օտարման ձևերի՝ 2-ն ուղղակի վաճառքի ձևով, 9-ը աճուրդով: Նշված նախագծերով գույքի վաճառքի գինը կազմում է 147 806.9 հազ. դրամ, ներառյալ գույքի համար հատկացված հողամասերի կադաստրային արժեքները՝ 11 416.3 հազ. դրամ: Ուղղակի վաճառքի ձևով օտարման ներկայացված գույքի գնորդները ստանձնել են 77 մլն. դրամ ներդրումներ:

Մշակվել  և շրջանառության մեջ  է  դրվել աճուդով օտարման  մասին ևս 1 ՀՀ կառավարության որոշման նախագիծ: Գույքի մեկնարկային գինը սահմանվել է գնահատված արժեքի 100%-ի չափով՝ 13 223 413.6 հազ. դրամ, իսկ զբաղեցրած հողամասի կադաստրային արժեքը՝ 151 226.4 հազ. դրամ:

Ներկայումս  իրականացվել  են օտարման ենթակա ևս 21 անվանում  անշարժ գույքի գնահատման աշխատանքները, որոնց գնահատված շուկայական արժեքը կազմում է 537 475.6 հազ. դրամ՝ ներառյալ զբաղեցրած հողամասերի 172 783.0  հազ. դրամ կադաստրային արժեքները: 
Հաշվետու ժամանակահատվածում Վարչության կողմից մշակվել և Վարչության պետի կողմից հաստատվել է շարժական գույքի աճուրդով օտարման վերաբերյալ 19 հրաման: Նշված հրամաններով օտարման է ներկայացվել 112 միավոր տրանսպորտային միջոց, 977 անվանում այլ շարժական գույք: 2017 թվականի 1-ին կիսամյակում  օտարվել է 312 միավոր տրանսպորտային միջոց (այդ թվում 2016 թվականին օպտիմալացման արդյունքում առաձնացված և օտարման ներկայացված տրանսպորտային միջոցները), որոնց վաճառքի գումարը կազմում է 55 172.9 հազ. դրամ և 42 միավոր շարժական գույք, որոնց վաճառքի գումարը կազմում է 555.5 հազ. դրամ: 
2017 թվականի առաջին կիսամյակի ընթացքում մշակվել և ՀՀ կառավարության կողմից ընդունվել է 1988-1992թթ. Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքների սեփականաշնորհման մասին ՀՀ կառավարության 1 որոշման նախագիծ (6 ընտանիքի վերաբերյալ՝ 6 անձ, 6 սենյակ):

Հաշվետու ժամանակահատվածում ՀՀ կառավարության 2011 թվականի մարտի 24-ի N 305-Ն որոշման համաձայն Վարչության կողմից մշակվել և շրջանառության մեջ է դրվել տեղաբնակ քաղաքացիներին բնակելի տարածք նվիրելու մասին ՀՀ կառավարության 3 որոշման նախագիծ (34 ընտանիքի վերաբերյալ՝ 63 անձ, 34 սենյակ):
2017 թվականի ընթացքում՝ 01.07.2017թ.-ի դրությամբ, արդյունքները ամփոփված աճուրդներում, վաճառքի է ներկայացվել 3120 լոտ, որից 383-ը՝ տրանսպորտային միջոց, 2724-ը՝ այլ շարժական գույք, 12-ը՝ լուծարման ընթացքում գտնվող ընկերությունների գույք, 1-ը` մասնավորեցման ենթակա գույք: Վաճառքի ներկայացված լոտերից վաճառվել է 370-ը, որից՝ 262-ը՝ տրանսպորտային միջոց, 105-ը՝ այլ շարժական գույք, իսկ 3-ը՝ լուծարման ընթացքում գտնվող ընկերությունների գույք: 

Վաճառված տրանսպորտային միջոցների կատարման տոկոսը 2016թ-ի նույն ժամանակահատվածի համեմատ աճել է 40%-ով և կազմում է 77.1%: Այս ցուցանիշը վկայում է այն մասին, որ գույքը, մասնավորապես՝ տրանսպորտային միջոցները, միջին հաշվով վաճառվել են գրեթե գնահատված շուկայական արժեքով և բարձր մրցակցային պայմաններում: 

Հաշվետու ժամանակահատվածում կազմակերպվել է նաև վարձակալության տրամադրման 113 աճուրդ, վաճառքի է ներկայացվել 197 լոտ, որից՝ վաճառվել է 103-ը: 

Իրականացվել են նաև  ՀՀ կառավարության 2017թ.  ապրիլի 13-ի N 396-Ա որոշմամբ մասնավորեցման ենթակա <<Արաքս>> փակ բաժնետիրական ընկերության  80% պետական բաժնետոմսերի աճուրդի կազմակերպման աշխատանքներ:

2017 թվականի առաջին կիսամյակի ընթացքում Վարչությունը կնքել է 153 պայմանագիր, որից 17-ը՝ պետական գույքի օտարման, 3-ը՝ ոչ բնակելի տարածքի նվիրաբերության, 4-ը՝  ոչ բնակելի տարածքի նվիրատվության, 33-ը՝ բնակելի տարածքի նվիրատվության, 68-ը՝ ոչ բնակելի տարածքի անհատույց օգտագործման, 1-ը՝ հողամասի անհատույց օգտագործման պայմանագիր, 13-ը՝ ոչ բնակելի տարածքի վարձակալության 13-ը՝ պետական սեփականություն հանդիսացող շենք, շինությունների տանիքներին ու ձեղնահարկերում կապի սարքավորումների տեղակայման և սպասարկման, 1-ը՝ անշարժ գույքի փոխանակության պայմանագիր: 

Կնքվել է նաև 36 համաձայնագիր, որից 14-ը՝ ոչ բնակելի տարածքի անհատույց օգտագործման պայմանագրում փոփոխություն կատարելու մասին, 7-ը՝ ոչ բնակելի տարածքի անհատույց օգտագործման պայամանագիրը լուծելու մասին,  10-ը՝ ոչ բնակելի տարածքի վարձակալության պայմանագրում փոփոխություն կատարելու մասին, 4-ը՝ ոչ բնակելի տարածքի վարձակալության պայմանագիրը վաղաժամկետ լուծելու մասին, 1-ը՝ նվիրաբերության պայմանագրում փոփոխություն կատարելու մասին: 

Հաշվետու ժամանակահատվածում կատարվել են 649 միավոր գույքի գույքագրման աշխատանքներ՝ Վարչությանն ամրացված 648 միավոր գույքի և պետական բաժնեմաս ունեցող 1 ընկերության գույքագրման: 

2017 թվականի առաջին կիսամյակի ընթացքում կատարվել են 88 միավոր գույքի գնահատման աշխատանքներ, որից՝ օտարման նպատակով ներկայացված 8 միավոր անշարժ գույք, 54 միավոր տրանսպորտային միջոց, ՀՀ պետական գույքի մասնավորեցման 2006-2007թթ. ծրագրի ցանկերում ընդգրկված 2 ընկերության, Վարչության հաշվեկշիռ ներառելու նպատակով 1 միավոր գույք, 2 հիմնական միջոց (նշված է ներկայացնող կազմակերպությունների քանակը): Պայմանագրային հիմունքներով կատարվել են 21 միավոր գույքի գնահատման աշխատանքները, որից՝ 4-ը անշարժ գույք, 15-ը՝ տրանսպորտային միջոց, 2-ը՝ հիմնական միջոց: 

Հաշվետու ժամանակահատվածում պահառության է ընդունվել 44 միավոր գույք, իսկ պահառությունից հանվել (օտարվել է) 248 միավոր գույք: 
01.07.2017թ.-ի դրությամբ <<Պետական գույքի գույքագրման և գնահատման գործակալություն>> ՊՈԱԿ-ի պահառության ներքո գտնվող գույքի ընդհանուր քանակը կազմում էր 315 միավոր:

Հաշվետու ժամանակաշրջանում <<Պետական գույքի գույքագրման և գնահատման գործակալություն>> ՊՈԱԿ-ի կողմից սպասարկվող շենքերում կատարվել են ընդամենը 1 555.0 հազ. դրամի չափով վթարների վերացման և վերանորոգման հետևյալ աշխատանքները՝

Կառավարության 2-րդ շենքում՝ 987.8  հազ. դրամի չափով, 

Կառավարության 3-րդ շենքում՝ 214.6 հազ.դրամի չափով, 
Զաքիյան 10 շենքում՝ 331.2 հազ. դրամի չափով, 

Նյութատեխնիկական միջոցների պահպանման ստորաբաժանում՝ 21.4 հազ. դրամ:  

III. ՊԵՏԱԿԱՆ ԳՈՒՅՔԻ ՄԱՍՆԱՎՈՐԵՑՈՒՄԻՑ, ՕՏԱՐՈՒՄԻՑ ԵՎ ՎԱՐՁԱԿԱԼՈՒԹՅՈՒՆԻՑ ՍՏԱՑՎԱԾ ՄԻՋՈՑՆԵՐԸ

2017 թվականի առաջին կիսամյակի ընթացքում՝ 
պետական գույքի օտարումից ստացված մուտքերն ունեն հետևյալ տեսքը. գույքի օտարումից ստացված միջոցները կազմել են 236 482.8 հազ. դրամ, որից՝ ՀՀ պետական բյուջե է փոխանցվել 182 273.6 հազ. դրամ (այդ թվում Վարչության արտաբյուջե՝ 16 853.5 հազ. դրամ), համապատասխան համայնքային բյուջեներ՝ 54 209.2 հազ. դրամ, 

պետական գույքի մասնավորեցումից ստացված միջոցները կազմել են 24 827.2 հազ. դրամ, որից ՀՀ պետական բյուջե է փոխանցվել 24 028.2 հազ. դրամ, իսկ համապատասխան համայնքային բյուջեներ՝ 799.0 հազ. դրամ: 

պետական գույքի վարձակալությունից նախատեսված 164 000.0 հազ. դրամից՝ 30.06.2017թ. դրությամբ փաստացի ՀՀ պետական բյուջե է մուտքագրվել 107 731.9 հազ. դրամ:
ՀՀ պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների տեղակայման և սպասարկման պայմանագրերից փաստացի մուտքագրվել է 65 960.0 հազ. դրամ, որից ՀՀ պետական բյուջե է փոխանցվել 15 880.3 հազ. դրամ (այդ թվում` այլ կառավարչական հիմնարկների արտաբյուջեներ՝ 3 251.1 հազ. դրամ), իսկ համապատասխան ՊՈԱԿ-ների բյուջեներ՝ 50 079.7 հազ. դրամ: 
Պետական սեփականություն համարվող հողերի կադաստրային արժեքի վճարումից մուտքերը կազմել են 63 952.2 հազ.դրամ: 
Ամփոփում. 
վերը նշված հոդվածներով ստացված դրամական միջոցները կազմել են 498 954.1 հազ. դրամ, որից ՀՀ պետական բյուջե է փոխանցվել 393 866.2 հազ. դրամ (այդ թվում՝ Վարչության արտաբյուջե է փոխանցվել 16 853.5 հազ. դրամ, իսկ այլ կառավարչական հիմնարկների արտաբյուջեներ՝ 3 251.1  հազ. դրամ), համայնքային բյուջեներ են փոխանցվել 55 008.2 հազ. դրամ, ՊՈԱԿ-ների բյուջեներ՝ 50 079.7 հազ. դրամ:
IV. ՊԱՅՄԱՆԱԳՐԱՅԻՆ ՊԱՐՏԱՎՈՐՈՒԹՅՈՒՆՆԵՐԻ ԿԱՏԱՐՈՒՄԸ
Վարչության գործառույթների շարքում կարևորվում է մասնավորեցման և օտարման պայմանագրերով գնորդների կողմից ստանձնած պարտավորությունների կատարման նկատմամբ վերահսկողության իրականացումը:

2017 թվականի առաջին կիսամյակի ընթացքում պետական գույքի օտարման և մասնավորեցման պայմանագրերով ներդրումային պարտավորություններ են ստանձնել 6 գնորդ: 

4 գնորդի կողմից պայմանագրերով նախատեսված ներդրումային պարտավորությունները կազմել են 4 780.0 հազ. դրամ, 1 գնորդ ստանձնել է 100 000 ԱՄՆ դոլարին համարժեք ՀՀ դրամի ներդրումային պարտավորություն, 1 գնորդ ստանձնել է 2 293 400 եվրոյին համարժեք ՀՀ դրամ, իսկ 4 գնորդ ստանձնել են այլ տիպի պարտավորություններ: 

Օտարման և մասնավորեցման պայմանագրերով 2017 թվականի ընթացքում ՀՀ դրամով նախատեսված պարտավորությունները սահմանված ժամկետում կատարվել 1 գնորդի կողմից, նախատեսված 80.0 հազ. դրամի փոխարեն կատարվել է 100.0 հազ. դրամ, 2 գնորդ չի կատարել նախատեսված 700.0 հազ. դրամի պարտավորությունը, որի արդյունքում հաշվարկվել է 140.0 հազ. դրամի տույժ, 1 գնորդի կողմից 4 000.0 հազ. դրամի նախատեսված պարտավորությունների կատարման վերաբերյալ հաշվետվության ներկայացման համար դեռևս առկա են ժամկետներ: 1 գնորդ չի կատարել 100 000 ԱՄՆ դոլարին համարժեք ՀՀ դրամ պարտավորությունը, որի արդյունքում հաշվարկվել է 20 000 ԱՄՆ դոլարին համարժեք ՀՀ դրամ տույժ: 1 գնորդ ստանձնել է 2 293 400 եվրոյին համարժեք ՀՀ դրամի ներդրում, սակայն ՀՀ կառավարության համապատասխան որոշման մեջ կատարվում է ժամկետների փոփոխություն, իսկ 4 գնորդ ստանձնել են այլ տիպի պարտավորություններ, որոնք կատարվել են:

1 գնորդի կողմից կատարվել է 2016թ-ին նախատեսված` սակայն 2017թ-ին հաստատված ՀՀ Կառավարության որոշմամբ նախատեսված 2 500 000 ԱՄՆ դոլարի ներդրման փոխարեն՝ 2 690 870 ԱՄՆ դոլարին համարժեք ՀՀ դրամի ներդրում:

Անհատույց օգտագործման իրավունքի պայմանագրերով պարտավորություններ են ստանձնել 21 գնորդ, որոնք կատարել են իրենց իսկ կողմից ներկայացված գործարար ծրագրերին համապատասխան աշխատանքները:

Ժամկետից շուտ 2 փոխառու անհատույց օգտագործման պայմանագրերով նախատեսված 18 106.8 հազ. դրամի ներդրման փոխարեն կատարել են 19 352.9 հազ. դրամի ներդրում:

Նվիրաբերության պայմանագրերով այլ տիպի պարտավորություններ են ստանձնել 2 նվիրառու, որոնք կատարված են, իսկ 1 նվիրառու ստանձնել է 128 000.0 հազ. դրամի ներդրումային պարտավորություն, որը դեռևս չի ներկայացրել՝ հաշվետվության ներկայացման համար դեռևս առկա են ժամկետներ:

V. ՎԱՐՉՈՒԹՅԱՆ ԿՈՂՄԻՑ ԵՎ ԸՆԴԴԵՄ ՎԱՐՉՈՒԹՅԱՆ ՆԵՐԿԱՅԱՑՎԱԾ ՀԱՅՑԱԴԻՄՈՒՄՆԵՐԸ
Հաշվետու ժամանակահատվածում Վարչությունն իրականացրել է պետական գույքի կառավարման բոլոր գործարքներով ստանձնած պայմանագրային պարտավորությունների պատշաճ կատարման վերահսկողությունը: Այս ոլորտում Վարչության գործունեությունը կապված է նաև դատարաններում որպես հայցվոր և պատասխանող հանդես գալու հետ: 

Վարչության կողմից 2017 թվականի առաջին կիսամյակի ընթացքում նախապատրաստվել է 12 հայցադիմում, 2 հայցադիմումի լրացում, 3 հայցադիմումի պատասխան,  2 վերաքննիչ բողոք, 3 վերաքննիչ բողոքի պատասխան, 2 վճռաբեկ բողոք, 2 առարկություն, 3 պահանջ սնանկության գործով պարտատեր ճանաչելու մասին, 1 դիմում սնանկ ճանաչելու մասին:

2017 թվականի առաջին կիսամյակի ընթացքում հարուցված հայցերի և բանակցությունների արդյունքում ՀՀ պետական բյուջե է վերադարձվել 11 571.2  հազ. դրամ գումար, որից մասնավորեցման գործերով՝ 5 295.0 հազ. դրամ գումար, վարձակալական գործերով՝ 6 276.2  հազ. դրամ գումար: 
2017 թվականի առաջին կիսամյակի  ընթացքում Վարչության պետի մոտ ընդունելության են մասնակցել 9 քաղաքացի:
VI. ՎԱՐՉՈՒԹՅԱՆ ԿՈՂՄԻՑ ԿԱՏԱՐՎԱԾ ՆԵՐՔԻՆ ԱՈՒԴԻՏԻ ԱՐԴՅՈՒՆՔՆԵՐԸ
2017 թվականի առաջին կիսամյակի ընթացքում, Վարչության կողմից իրականացվել է 2016 թվականի գործունեությանը վերաբերող՝  ֆինանսական 8, համապատասխանության 1 և համակարգի  գնահատման 1 աուդիտ: Աուդիտն իրականացվել է վարչության աշխատակազմի մեկ ստորաբաժանումում, Վարչության ենթակայության մեկ ՊՈԱԿ-ում և 50 %-ից ավելի պետական բաժնեմաս ունեցող 8 բաժնետիրական ընկերություններում:

Աուդիտի ընթացքում գնահատվել են աուդիտի ենթարկված միավորների կողմից իրականացված գործընթացները, ներքին հսկողության համակարգերը, ինչպես նաև օրենքներով և այլ իրավական ակտերով սահմանված պահանջների կատարումը և իրականացված գործառույթների օգտավետությունն  ու արդյունավետությունը: 

Ամփոփելով աուդիտի արդյունքները և քննարկելով ներքին աուդիտի կոմիտեում՝ կատարված եզրակացությունների հիման վրա աուդիտի ենթարկված միավորներին  տրվել են հանձնարարականներ, սահմանելով դրանց կատարման ժամանակացույց: Վերջիններս կատարման փուլում են: 

VII. ՕՐԵՆՍԴՐՈՒԹՅԱՆ ՓՈՓՈԽՈՒԹՅՈՒՆՆԵՐԸ ԵՎ ԲԱՐԵԼԱՎՈՒՄՆԵՐԸ
Պետական գույքի կառավարման արդյունավետության բարձրացման, ինչպես նաև օրենսդրական բարեփոխումների նպատակով 2017 թվականի առաջին կիսամյակի ընթացքում Վարչությունում շարունակվել են պետական գույքի կառավարման ոլորտում մեթոդական բնույթի օրենսդրական փոփոխությունները, որոնց հիմնական նպատակն է կանոնակարգել, հստակեցնել կառավարման գործառույթները և լրացնել այն բացերը, որոնք առաջանում են նոր իրավական ակտերի կիրառման արդյունքում:

1. 2017 թվականի մարտի 1-ին ՀՀ Ազգային ժողովի կողմից ընդունվել է <<Հայաստանի Հանրապետության քաղաքացիական օրենսգրքում փոփոխություններ և լրացումներ կատարելու մասին>> ՀՀ օրենքը (ՀՕ-68-Ն), որով փոփոխության է ենթարկվել Հայաստանի Հանրապետության քաղաքացիական օրենսգրքի 52-րդ գլուխը՝ հավատարմագրային կառավարմանը վերաբերող դրույթները:
2. Հաշվետու ժամանակաշրջանում 2017 թվականի փետրվարի 28-ին ՀՀ Ազգային ժողովի կողմից ընդունվել է <<Պետական գույքի մասնավորեցման 2006-2007 թվականների ծրագրի մասին>> Հայաստանի Հանրապետության օրենքում լրացում և փոփոխություն կատարելու մասին>> ՀՀ օրենքը (ՀՕ-43-Ն), որով մասնավորեցվող ընկերությունների ցանկում լրացվել է <<Ավտոմատիկա>> ՓԲԸ-ն, իսկ ծրագրից հանվել է <<Գառնի-Լեռ>> ՓԲԸ-ն:

3. 2017 թվականի հունիսի 9-ին ՀՀ Ազգային ժողովի կողմից ընդունվել է <<Պետական գույքի մասնավորեցման 2017-2020 թվականների ծրագրի մասին>> ՀՀ օրենքը (ՀՕ-95-Ն):
4. Հաշվետու ժամանակահատվածում ՀՀ կառավարության կողմից 2017 թվականի փետրվարի 9-ին ընդունվել է նախորդ տարվա ընթացքում մշակված <<Կանոնադրական կապիտա​լում հիսուն տոկոսից պակաս պետական սեփականություն հանդիսացող բաժնետոմսեր (բաժնեմաս) ունեցող առևտրային կազմակերպությունների պետական սեփականություն հանդիսացող բաժնետոմսերի (բաժնեմասի) ամբողջությամբ կամ մասնակի մասնավորեցման գործընթացը կանոնակարգելու և Հայաստանի Հանրապե​տության կառավարության 1999 թվականի օգոստոսի 5-ի N 499 որոշումն ուժը կորցրած ճանաչելու մասին>> N 101-Ն ՀՀ կառավարության որոշումը:

5. Հաշվետու ժամանակահատվածում ՀՀ կառավարության կողմից 2017 թվականի ապրիլի 27-ին ընդունվել է <<Պետական գույքի կառավարման 2015-2017թթ-երի ծրագրի կատարման 2016 թվականի տարեկան հաշվետվությունը հաստատելու մասին>> ՀՀ կառավարության  N 17 արձանագրային որոշումը:
6. Հաշվետու ժամանակահատվածում ՀՀ կառավարության կողմից ընդունվել է <<Պետական գույքը մասնավորեցնելու մասին>> ՀՀ կառավարության 3 որոշման նախագիծ (<<Գեոէկոնոմիկա>>, <<Արաքս>> և <<Երվերելակ>> ՓԲԸ-ների բաժնետոմսերի մասնավորեցման մասին):

7. 2017թ-ի առաջին կիսամյակի ընթացքում մշակվել է <<Հայաստանի Հանրապետության պետական բյուջեի նկատմամբ դրամային պարտավորությունների մասով իրավաբանական անձանց սնանկ ճանաչելու դիմում ներկայացնելուց ձեռնպահ մնալու մասին>> Հայաստանի Հանրապետության կառավարության որոշման նախագիծը, որն ընդունվել է ՀՀ կառավարության 2017 թվականի ապրիլի 6-ի N  348-Ն որոշմամբ: 

8. Հաշվետու ժամանակահատվածում ՀՀ կառավարության կողմից հավանության է արժանացել և ՀՀ Ազգային ժողովի քննարկանն է ներկայացվել <<Պետական գույքի մասնավորեցման 2006-2007 թվականների ծրագրի կատարման 2016 թվականի տարեկան հաշվետվությունը հաստատելու մասին>> ՀՀ օրենքի նախագիծը:

9. Հաշվետու ժամանակահատվածում ՀՀ կառավարությաւն 2017 թվականի հունվարի 26-ի N 3 արձանագրային որոշմամբ հավանության է արժանացել <<Հայաստանի Հանրապետության կառավարությանն առընթեր պետական գույքի կառավարման վարչության և Ղրղզական Հանրապետության կառավարությանն առընթեր պետական գույքի կառավարման ֆոնդի միջև համագործակցության մասին>> հուշագիրը:
10. ՀՀ կառավարության քննարկմանն է ներկայացվել <<Հայաստանի Հանրապետության պետական գույքի կառավարման հայեցակարգին և դրանից բխող միջոցառումների իրականացման ժամանակացույցին հավանություն տալու մասին>> ՀՀ կառավարության արձանագրային որոշման նախագիծը:

11. Մշակվել և ՀՀ կառավարության քննարկմանն է ներկայացվել <<Հայաստանի Հանրա​պետու​թյան կառավարության 2003 թվականի հունիսի 13-ի N 882-Ն որոշման մեջ փոփոխություն​ներ կատարելու մասին>> ՀՀ կառավարության որոշման նախագիծը, որով ապահովել է ՀՀ կառավարության 2017 թվականի հունվարի 12-ի <<Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին>> N 122-Ն որոշմամբ հաստատված N 1 հավելվածի 42-րդ կետի կատարումը:

12. Մշակվել և ՀՀ կառավարության քննարկմանն է ներկայացվել <<Հայաստանի Հանրապետության կառավարության 2001 թվականի փետրվարի 22-ի N 125 որոշման մեջ փոփոխություն կատարելու մասին>> ՀՀ կառավարության որոշման նախագիծը, որով ապահովել է ՀՀ կառավարության 2017 թվականի հունվարի 12-ի <<Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին>> N 122-Ն որոշմամբ հաստատված N 1 հավելվածի 43-րդ կետի կատարումը:

13. Մշակվել և ՀՀ կառավարության քննարկմանն է ներկայացվել <<Հայաստանի Հանրապետության կառավարության 2013 թվականի հոկտեմբերի 3-ի N 1106-Ն որոշման մեջ փոփոխություն կատարելու մասին>> ՀՀ կառավարության որոշման նախագիծը, որով ապահովել է ՀՀ կառավարության 2017 թվականի հունվարի 12-ի <<Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին>> N 122-Ն որոշմամբ հաստատված N 1 հավելվածի 43-րդ կետի կատարումը:

14. Մշակվել և ՀՀ օրենսդրությամբ սահմանված կարգով շրջանառության մեջ է դրվել <<Հայաստանի Հանրապետության կառավարության 1999 թվականի դեկտեմբերի 14-ի N 752 որոշման մեջ փոփոխություն կատարելու մասին>> ՀՀ կառավարության որոշման նախագիծը որով ապահովել է ՀՀ կառավարության 2017 թվականի հունվարի 12-ի <<Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին>> N 122-Ն որոշմամբ հաստատված N 1 հավելվածի 45-րդ կետի կատարումը:

15. Մշակվել և ՀՀ կառավարության քննարկմանն է ներկայացվել <<Հայաստանի Հանրապետության կառավարության 2011 թվականի մարտի 24-ի N 305-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագիծը որով ապահովել է ՀՀ կառավարության 2017 թվականի հունվարի 12-ի <<Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին>> N 122-Ն որոշմամբ հաստատված N 1 հավելվածի 46-րդ կետի կատարումը:

16. Մշակվել և ՀՀ օրենսդրությամբ սահմանված կարգով շրջանառության մեջ է դրվել <<ՀՀ կառավարության 2013 թվականի օգոստոսի 29 N 942-Ա որոշման մեջ փոփոխություն կատարելու մասին>> ՀՀ կառավարության որոշման նախագիծը:

17. Հաշվետու ժամանակահատվածում մշակվել և շրջանառության մեջ է դրվել << <<Երևանի ոսկերչական գործարան>> ԲԲԸ-ի բաժնետոսմսերը մասնավորեցնելու մասին>> ՀՀ կառավարության որոշման նախագիծը:

18. ՀՀ վարչապետի 2017 թվականի հունվարի 31-ի N 83-Ա որոշմամբ հաստատված ժամանակացույցի համաձայն՝ 2017 թվականի 1-ին կիսամյակի ընթացքում շրջանառության մեջ է դրվել <<Բյուրեղ>> հանքային ջրի>> ՓԲԸ-ի 9.034% մասնավորեցման մասին ՀՀ կառավարության որոշման նախագիծը,

19. ՀՀ վարչապետի 2017 թվականի հունվարի 31-ի N 83-Ա որոշմամբ հաստատված ժամանակացույցի համաձայն՝ 2017 թվականի 1-ին կիսամյակի ընթացքում շրջանառության մեջ է դրվել <<Ընդերքաբանի Մեղրաձորի տեղամաս>> ՓԲԸ-ի մասնավորեցման մասին ՀՀ կառավարության որոշման նախագիծը:
20. <<Ընդունելությունների տուն>> փակ բաժնետիրական ընկերության հետագա մասնավորեցման գործընթացը գրավիչ դարձնելու համար ընկերության ֆինանսական խնդիրները կարգավորելու, պարտավորությունները մարելու նպատակով նախապատրաստվել և ՀՀ կառավարության քննարկմանն է ներկայացվել <<Հայաստանի Հանրապետության  կառավարության 2016 թվականի դեկտեմբերի 29-ի թիվ 1313-ն որոշման մեջ լրացումներ կատարելու և ՀՀ կառավարությանն առընթեր պետական գույքի կառավարման վարչությանը գումար հատկացնելու մասին>> ՀՀ կառավարության որոշման նախագիծը:

21. Մշակվել և ՀՀ օրենսդրությամբ սահմանված կարգով շրջանառության մեջ է դրվել <<Պետական կառավարման մարմինների կողմից 50 տոկոս և ավելի պետական մասնակցությամբ առևտրային կազմակերպությունների ֆինանսատնտեսական վիճակի դիտարկումներ անցկացնելու, դրանց գործունեությունը վերլուծելու և արդյունքներն ամփոփելու, գործունեության արդյունավետությունը որոշելու, կառավարման ոլորտում կատարված աշխատանքները գնահատելու ու առաջարկություններ ներկայացնելու կարգը հաստատելու և ՀՀ կառավարության 2004 նոյեմբերի 18-ի թիվ 1844-Ն որոշումն ուժը կորցրած ճանաչելու մասին>> ՀՀ կառավարության որոշման նախագիծը:
1

